
Evni: Mvg-frítøka í samband við innflutning av útgerð til granskingarverkætlan
§ 27, stk. 7 í mvg-lógini
· Samandráttur:
Føroya Jarðfrøðissavn, sum luttekur í eini vísindaligari verkætlan søkir um mvg-frítøku av innflutning av hátøkniligari útgerð. Verkætlanin snýr seg um kanningar av veðurlagsbroytingum á landi og havbotni kring Føroyar. Danska granskingarráðið fíggjar alla verkætlanina, men vil ikki gjalda MVG ella onnur avgjøld av útgerðini til landskassan. 

Mvg-nevndin mælir til frítøku av hesum tólum, vísandi til, at útgerðin verður innflutt av granskingarstovni, at útgerðin er latin sum gáva til granskingarverkætlanina frá danska granskingarráðnum, at samsvarandi útgerð ikki verður framleidd í Føroyum, og at útgerðin verður nýtt til ikki-handilsliga gransking og útbúgving. 

Her er eisini hugsað um, at granskingarverkætlanin verður fíggjað av útlendingum, og føroyingar fáa mesta ágóðan av hesum, og at slíkar verkætlanir kunna verða av ongum, um MVG-frítøka ikki verður loyvd. Í Danmark verður loyvd frítøku frá MVG í einum slíkum føri. 

Útgerðin, sum nýtast skal, er eitt nú hitamátarar, regnmátarar o.a. Tann mest kostnaðarkrevjandi og tekniskt nýskapandi parturin fevnir tó um eina veðurstøð, sum í samstarvi við Landsverkfrøðingin og Forsknings-laboratoriet í Risø verður bygd uppi á 750 metra høga Sornfelli á Streymoynni við loyvi frá donsku verjuni.

Mælt verður til at loyva avgjaldsfríum innflutningi av granskingarútgerð.

Nevndin hevur lagt dent á, at útgerðin verður innflutt av granskingarstovni, at útgerðin er latin sum gáva til granskingarverkætlanina frá danska granskingarráðnum, at samsvarandi útgerð ikki verður framleidd í Føroyum, og at útgerðin verður nýtt til ikki-handilsliga gransking og útbúgving.

Málslýsing: 
Upplýst er, at Føroya Jarðfrøðissavn luttekur í eini vísindaligari verkætlan, sum hevur heitið "Linking land and sea. Mapping and understanding North Atlantic Changes". Verkætlanin snýr seg um kanningar av veðurlagsbroytingum á landi og havbotni kring Føroyar. Í hesum sambandi skal nakað av hátøkniligari útgerð flytast inn. Samsvarandi útgerð verður ikki framleidd í Føroyum, og útgerðin verður helst flutt av landinum aftur, tá verkætlanin er liðug. Persónur, ið er phd.-lesandi, stendur fyri verkætlanini á Jarðfrøðissavninum, og úrslitini av granskingarverkætlanini skulu ikki nýtast í nøkrum handilsligum samanhangi. Danska granskingarráðið fíggjar alla verkætlanina, men vil ikki gjalda MVG ella onnur avgjøld av útgerðini til landskassan.

Útgerðin, sum nýtast skal, er eitt nú hitamátarar, regnmátarar o.a. Tann mest kostnaðarkrevjandi og tekniskt nýskapandi parturin fevnir tó um eina veðurstøð, sum í samstarvi við Landsverkfrøðingin og Forskningslaboratoriet í Risø verður bygd uppi á 750 metra høga Sornfelli á Streymoynni við loyvi frá donsku verjuni.

Viðmerkingar frá merivirðisgjaldsnevndini:
Í viðmerkingunum til § 27, stk. 7 framgongur, at í metingini av um serligar umstøður fyriliggja, skal dentur m.a. leggjast á kappingarneutralitet, at talan er um gávu frá vælgerandi stovni ella felagskapi, og at samsvarandi útgerð ikki verður framleidd her á landi. Sambært siðvenju verður undantaksreglan í § 27, stk. 7 tulka strangt, m.a. tí, at MVG-lógin í øðrum reglum nevnir, nær frítøka kann játtast.

Vísandi til, at útgerðin verður innflutt av granskingarstovni, at útgerðin er latin sum gáva til granskingarverkætlanina frá danska granskingarráðnum, at samsvarandi útgerð ikki verður framleidd í Føroyum, og at útgerðin verður nýtt til ikki-handilsliga gransking og útbúgving, verður mælt til at játta frítøku, av tí at tað fyriliggja so serligar umstøður, sum treytað er í viðmerkingunum til § 27, stk. 7 í MVG-lógini um, nær frítøka eigur at verða loyvd.

Her er eisini hugsað um, at granskingarverkætlanin verður fíggjað av útlendingum, og føroyingar fáa mesta ágóðan av hesum, og at slíkar verkætlanir kunna verða av ongum, um MVG-frítøka ikki verður loyvd. Í Danmark verður loyvd frítøku frá MVG í einum slíkum føri. 

